
URTEAN ZEHARREKO XXI. DOMEKEA - A

SARRERAKO OHARKIZUNA
Egun on guztioi.
Gaurko Ebanjelioak Pedroren fede-autormena eskeiniko

deusku.  Geuk ere,  batzar  honetan,  Jesusengan daukagun
fede  bera  eta  itxaropen  bera  autortuko  ditugu.  Prestau
gaitezan ondo parte hartzeko. Eta emon deiogun hasierea
gure  ospakizunari,  alkartuta  aurkitzeak  emoten  deuskun
poza abestuz:

Igandea da Jaunaren
eguna bereziki,
asteko jai-egun dogu,
poz zabalera jaiki;
ospatu daigun fedea
alkar hartuz estuki,
goza gaitezan festaren
oskarbitan biziki.

Igandearen airea
dana dago argitan,
Jaun  berbiztua
eskeintzen
jaku dohain handitan:
hitzean arnasa bizi,
indar ogia baitan;
ederki gaitekez senti
jai-xarmaren ongitan.

DAMU-OTOITZA
 Kristau-alkarte  lez  ez  dogu  behar  hainako  fede-
testigantzarik  emoten.  Eskatu  dagigun  Jaungoiko
errukitsuaren parkamena:

—Jesus  Jauna,  bizira  garoazan  bidea  zarana.  ERRUKI,
JAUNA.

—Jesus  Jauna,  gure  itxaropena  zaituguna.  KRISTO,
ERRUKI.

—Jesus  Jauna,  egoera  guztietan  maite  gaituzuna.
ERRUKI, JAUNA.

HITZAREN LITURGIA

Is 22, 19-23:
Jaungoikoak eginkizun baterako dei egiten deuskunean,



zintzotasunez  eta  erantzukizunez  jokatzea  eskatzen
deusku.

Erantzun-Salmoa: 137. Salmoa
Salmisteak  Jaunaren  errukia  abesten  dau  eta  pozez

beterik eskerrak emoten deutsoz

R/. JAUNA, ZURE MAITASUNA BETIKO DA;
EZ ITZI BERTAN BEHERA ZEURE ESKUEN LANA.

Eskerrak emoten deutsudaz, Jauna, bihotz-bihotzez,
nire hitzak entzun dozuzalako;
kantuz goratzen zaitut aingeruen aurrean,
eta zure tenplu santurantz begira ahuspezten naz. R/.

Eskerrak emoten deutsadaz zure izenari,
zure maitasun eta leialtasunagaitik,
parebakoak egin dozuz-eta
zeure izena eta promesa.
Dei egin neutsunean, erantzun zeunstan,
kemena bizkortu bihotzean. R/.

Gorena da, bai, Jauna,
baina umilari deutso begiratzen;
harroari, barriz, urrunetik igartzen.
Jauna, zure maitasuna betikoa,
ez itzi bertan behera zeure eskuen lana! R/.

Erm 11, 33-36:



San  Paulok,  irakurgai  honetan,  gauza  guztiak  bereak
dituan eta salbau nahi gaituan Jauna goratuko dau.

Mt 16, 13-20:
Jesus Jaungoikoaren Semea dala autortuko dau Pedrok.

Eta..., guretzat nor da Jesus?
Prestau gaitezan Ebanjelioko berbak entzuteko,  Aleluia

abestuz.

JAINKO HERRIAREN OTOITZA
Bihotz haundiz eta begirada zabalez, otoitz egin daigun

gizon-emakume  guztien,  eta  batez  ere  behartsuenen,
beharrizanak gogoan ditugula:

—Munduko  lurralde  guztietan  zabalduta  dagoan
Eleizearen alde. Bizkaian bizi dan Eleizearen alde. Parrokia
honetako  kristau-alkartearen alde,  Jesus  gure  alkartearen
erdian jarri dagigun, eskatzen deutsugu, Jauna.

—Munduko  herri  guztien  alde,  batez  ere  gosearen
ondorioz  sufritzen  dagozanak,  gure  kristau-konpromisotik,
daukagunetik  alkabanatzen  ikasi  dagigun,  eskatzen
deutsugu, Jauna.

—Jesusi jarraitu nahi deutsen gizaki guztien alde. Berari
jarraitzeak dakarren poza somatu dagien eta adorea izan
dagien Aurrera pausoak emoteko, eskatzen deutsugu, Jauna

—Jesusegaz topo egiteko uneak aurkitu eta bere abotsa
entzuteko adi egonaz Bere bidetik jarraitzeko gogoa gugan
sendotu daiten, eskatzen deutsugu, Jauna.

Gure  zoriona  zarean,  Jauna:  emoiguzu  fedez  eta  uste
onez eskatu deutsuguna. Jesukristo gure Jaunaren bitartez.
Amen.

JAUNARTZERAKO

Jauna, ez nekien Zu nor zinen,
ez nor zinen, ez bazinenik;



ni baina zure bila nenbilen,
ez neban inon atsedenik.

Bidertzeko itsu haxe nintzen,
zorion-apurren eskale;
nire ondotik igaro zinen,
ogi beroaren emale.

Nire gauak oihu egin eutsun,
dana ilun, dana oztopo;
Zuk argiz besarkatu ninduzun,
Zurekin egin neban topo.

AZKEN AGURRA
Eukaristia  hemen  amaitzen  da.  Eleizatik  kanpora,

eguneroko  arazoetan,  bizi  daigun  pozik  batzar  honetan
autortu dogun fedea, eta zabaldu dagigun geure inguruan
fedearen alaitasuna. Jesusen Amak lagundu deigula, Jesus
dala gure Barri Ona onartzen eta zabaltzen.

Azken abestia

JESUS MUNDUKO ARGIA
Jesus zinezko egia. 
Jesus betiko bizia.

1 Jesus Jainko gizona Zuri gure bizia
hartu gure Jaun ona gu garean guztia.

2 Gure bihotz barruan biztu zure argia
gaitezen gu munduan argi Jainkoz betia.




